
Mahein Nia Hanoin Lisuk, 13 Agusto 2012 
 

Timor-Leste Sei Sosa Kilat Barak Tan? 
 
Iha fulan Marsu 2011 Media Indonezia fo sai katak Timor-Leste sei hetan kreditu 
ekspo ka deve osan husi Indonezia atu sosa kilat husi PT PINDAD1. Iha loron 23 
Marsu 2011 Ministru interna Repúblika Indonezia nian afirma katak iha ona 
konkordansia ho Timor-Leste atu fo exporta kilat ba Timor-Leste2.  

 

 
 

Iha loron 25 Outobru 2011 Sekretariu Estadu Siguransa Fransisco Guterres informa 
katak governu sei sosa kilat foun ba PNTL. Informasaun ida ne’e públika iha website 
partidu CNRT nian3. 

                                                        
1 Indonesia Siap Ekspor Senjata ke Timor-Leste untuk kerja sama di bidang ekonomi, lebih 
fokus pada pembangunan infrastruktur. Selasa, 22 Maret 2011, 15:11 
http://nasional.news.viva.co.id/news/read/210799-indonesia-siap-ekspor-senjata-ke-timor-
leste?utm_source=twitterfeed&utm_medium=twitter 
2 Indonesia Ekspor Senjata ke Timor-Leste, 23 March 2011 
http://www.depdagri.go.id/news/2011/03/23/indonesia-ekspor-senjata-ke-timor-leste 
3 SES sei Sosa Tan Kilat ba PNTL, 25 Oktober Website CNRT nian 
http://partidocnrt.com/index.php?option=com_content&view=article&id=662:ses-sei-sosa-tan-
kilat-ba-pntl&catid=32:nasional&Itemid=47 

Karik ita sosa kilat foun hamutuk 105 ba PNTL, saida maka sei akontese ba kilat 
tuan sira ne’e ? Kilat tuan nafatin sai asset ne’ebé ameasa, karik sei estraga tiha, 
fa’an fali ka fo fali ba instituisaun seluk ba rai iha armejem kilat nian? 
 
Iha loron 23 Janeiru 2012 media Indonezia públika katak FALINTIL-Força Defesa 
Timor-Leste (F-FDTL) sei sosa SS-2 rifles  otomatiku pistola G2 husi TNI/ PT. 
PINDAD. Maibé, kilat hamutuk hira seiduak klaru, no seidauk klaru mos saida maka 
sei akontese ba kilat tuan sira ne’e.  
 

SUKOHARJO - AngkatanDarat Timor Leste tertarik melengkapi peralatan 
militernya yang dibuat oleh PT Pindad. Deputi Direktur Pemasaran dan Penjualan 
PT Pindad, TriyonoAndriSusilo, mengatakan pada tahap awal ada tiga jenis 
senjata buatan Pindad yang akan dibeli oleh Angkatan Perang Timor-Leste yakni 
senjata serbu jenis SS-2 yang juga digunakan TNI. “Selain senjata, Angkatan Darat 
Timor Leste juga akan memesan amunisi buatan  PT Pindad,” jelas Triyono kepada 
wartawan di PT Sritex, Sukoharjo, Jawa Tengah, Sabtu (28/1/2012). 
 
Selain itu, Angkatan Darat Timor-Leste juga akan memesan pistol jenis G2 serta 
truk angkutan personel seberat 2,5 ton dengan harga antara Rp 300 juta sampai 
Rp 900 juta per unit. “Untuk harga truk angkutan personel militer tergantung 
medan di Timor-Leste,” sambungnya. Keputusan Timor-Leste membeli 
persenjataan buatan Pindad, terang Triyono, karena Indonesia dianggap paling 
dekat secara geografis. Pindad sudah melayani pemesanan persenjataan untuk 
Kepolisian Timor-Leste. “Kalau tidak ada halangan, pesanan dari Angkatan Darat 
Timor-Leste ini baru yang pertama. Sebelumnya, Negara itu hanya pesan untuk 
kepolisian saja seperti dua unit kendaraan water cannon,” urainya. 
 
Sementara itu Perdana Menteri Timor Leste, Xanana Gusmao, mengatakan Timor 
Leste masih perlu melakukan pembenahaan di sektor pertahanan. “Tepat 20 Mei 

nanti, Timor-Leste genap 10 tahun, masih banyak kekurangan negara ini yang 
harus dibenahi,” pungkasnya.4 
 

Prokuramentu ba kilat buat ida ne’ebé sensitivu. Durante UNTAET pistola Glock 9 
mm barak los ita sosa ba PNTL no prokuramentu kilat M16 ba F-FDTL. Depois ita 
restaura tiha independensia Timor-Leste dahuluk liu sosa kilat rasik iha tinan 2004 
iha momentu eis Ministru Interior Rogeiro Lobato iha governu FRETILIN nia ukun 
importa kilat HK33, Steyr ho F2000 ba PNTL Unidade Espesial. Istoria kona-bá kilat 
importa iha momentu ne’e iha debate públiku oituan, maske públiku tauk los no iha 
deskomfiansa ba pontensia uza ho ho maneja sala kilat sira ne’e. Tinan rua liu deit, 
iha tinan 2006, barak los kilat husi polisia nia kilat monu iha ema sivil nia liman no 
halo sofre ema inosente barak mate no terus sai rezultadu.  
 
Iha mos problema seluk kona-bá kilat ne’ebé governu hetan dadaun ne’e. Iha loron 
11 Agustu 2012, PNTL sosa kilat lima PM2 hosi PT PINDAD. Nia ultra-forsa nian 
hosi kilat ne’e la funsiona durante uza halo treinamentu iha loron 4 Agustu 2012.  
 
Hanesan mos kilat importa seluk tama iha Timor-Leste, total kilat seluk husi kilat lima 
ne’ebé tama mai Timor-Leste kontinua sai misteriu. Hetok aat liu maka kilat ne’e 
tama mai iha aeru portu autoridade sira iha aeru portu labele halo revista ba 
konteiner sira ne’e no Komandante Jeral PNTL Longuinhos Monteiro protestu atu 
konteiner kilat sira ne’e ba lalais PNTL nia liman5.  
 
Iha biban ida ne’e Sekretariu Estadu ba Siguransa Francisco Guterres deklara katak 
la’os nia responsabilidade maibé ne’e submete  Komandante Jeral Monteiro nia 
responsabilidade. Fundasaun Mahein (FM) kestiona tanba sa maka 
responsabilidade ne’e dun ba mai no SES lolos asumi nia responsabilidade ho diak 
maibé fase liman ba prokuramentu kilat ne’e? FM lamenta ho SES hodi uza polítika 
fase liman kona-bá kilat ne’e no halo públiku deskomfia.  
 
Fundasaun Mahein (FM) fiar katak kona-bá prokuramentu kilat nia tenke involve 
aspetu barak husi estadu nian atu sosa kilat ba instituisaun siguransa sira. La’os 
prokuramentu kilat fo fali ba institusaun PNTL rasik maka kaer. FM komprende katak 
lolos prokuramentu ba kilat ne’e responsabilidade Ministru Defeza ho Siguransa 
ne’ebé bazeia ba planu no estudu la’os fo ba instituisaun sosa tuir gostu deit.  
 
Fundasaun Mahein lamenta ho SES tanba responsabilidade dudu ba mai kona-bá 
sosa kilat ne’e. Ho prosesu ne’ebé klaru, transparante ba ema sivil sira, maka sei iha 
indikasaun ida ne’ebé klaru kona-bá monitorizasaun husi ema sivil sira. Ho ida ne’e 
maka sei haforsa akontabilidade husi nasaun ba nia sidadaun sira.  
 
Maibé, prokuramentu ba kilat nian iha Timor-Leste públiku ladun debate tanba 
lahatene, no ida ne’e sei hamosu risku kona-bá fiar nian ba responsabilidade ba sira 

                                                        
4 http://news.okezone.com/read/2012/01/28/337/565292/militer-timor-leste-tertarik-beli-
senjata-buatan-pindad  
5 http://www.temposemanaltimor.blogspot.com/2012/08/pntl-loses-weapons-and-buys-faulty-
ones.html 

ne’ebé involve sosa kilat mai Timor-Leste. Los duni, haforsa nasaun presiza duni 
kilat, maibé tenke hatene nia total hira no nia tipu oinsa no seluk seluk tan. Hirak 
ne’e hotu tenke sai hotu públiku nia interese no públiku tenke involve iha diskusaun 
kona-bá sosa kilat nian. Fundasaun Mahein (FM) ho media nasional sira fo sai 
relatoriu dala barak ona katak PNTL sidauk bele maneja kilat ho diak.  
 
Iha  2010 Timor-Leste sosa ró patrulla rua husi Xina. Total kilat adisional ne’ebé 
aumenta tan ba ró rua ne’e nunka temi no lahetan informasaun husi Xina, no iha 
okos ne’e kilat Norinco iha letratu hira, fatin no objetivu ba kilat hirak ne’e mos 
laklaru. 
 

 
Tuir mai, haforsa seitor defeza nian katak kainaun kiik hamutuk (6 meriam) husi 
Indonezia ne’ebé fo hela ba F-FDTL iha fulan Maiu 2012. Dadaun ne’e uza ba 
serimonial maibé oinsa kona-bá nia manajementu, rai iha ne’ebé no oinsa maka bele 
utiliza?  

Konkluzaun 
 
Povu iha dereitu atu hatene kona-bá total kilat hira no aumenta tan hira ba kilat sira 
ne’ebé importa mai Timor-Leste. Tanba track record husi autor siguransa sira 
dadaun ne’e kona-bá maneja kilat dala barak kilat ne’e iha fali liman sira ne’ebé laiha 
kuiñesimentu diak no laiha dereitu atu kaer kilat. Kona-bá manejementu kilat no 
kuidadu kilat hanesan sai vitima ka mate, tanba kilat monu sala iha ema ne’ebe la 
servi nia liman maka risku boot sei akontese. Iha loron 10 liu ba, kilat otomatiku 
semi-otomatiku lori sai husi polisia boot ida nia kareta iha Dili (Tempo Semanal, 
2012/08/09). Pistola sira ne’ebé lekar iha kapital Dili halo sivil sira nia vida iha perigu 
nia laran.  
 
Públiku tenke hatene kona-bá objeitu ita persiza kilat barak. Ida ne’e tenke hatene 
nia lolos no ita hare karik kilat sira seluk sei diak, maka orsanmentu estadu tenke 
aloka ba area seluk ida ne’ebé efetivu liu, hanesan treina PNTL kona-bá 
manajementu ba sistema auditin ba kilat ho komprensivu. Karik ita pergunta katak 
ne’e segredu nasaun nian? Tanba sa maka ema ka media Indonezia hatene liu fali 
públiku Timor kona-bá kilat ne’ebé sosa husi Indonezia? Tanba sa maka governu ita 
nian la informa ba públiku ka media iha Timor-Leste?  
 
Ikus nian husi ne’e mos, públiku iha dereitu atu hatene kona-bá kilat tuan sira no 
oinsa nia utilizasaun. Ida ne’e diak liu atu satan netik kilat tuan ne’e monu ba ema 
sivil sira nia liman iha Timor-Leste, liu–liu iha area fronteira iha ne’ebé kilat ne’e 
relasaun ho tensaun ne’ebé sai dadaun hela. Fundasaun Mahein (FM) hakarak husu 
pergunta lima ba governu  kona-bá kada prokuramentu ba kilat nian tenke hatur iha 
objetivu transparante :  
 

1. Tipu kilat oinsa mak persiza sosa?  
2. Total kilat husi tipu sira ne’e mak tenke sosa?  
3. Objeitu sosa kilat ne’e atu ba saida?  
4. Orsanmentu hira maka aloka ba sosa kilat ne’e?  
5. Kilat foun sira ne’e sei troka kilat sira seluk, karik nune’e, oinsa ho kilat tuan 

sira, soe tiha ka fa’an?  
 
Karik Governu bele responde iha situasaun kona-bá prokuramentu kilat nian, povu 
ka sidadaun sira sei tetu no ema barak liu sei involve debate iha prosesu ne’e para 
atu haforsa monitorizasaun ba seitor siguransa ho defeza ne’ebé utiliza kilat. 
 
Rekomendasaun  
 
Kilat tuan sira ne’ebé agora daudauk iha instituisaun siguransa nian sei problematiku 
hela maibé governu kontinua sosa kilat. Fundasaun Mahein (FM) rekomenda katak 
governu tenke harii kompañia estatal ka empreza públiku (EP) ida ne’ebé halo 
importasaun rasik ba kilat, no harii armajem propria ida ba kilat sira ne’ebé hola no 
bele garante manejementu kilat ida ne’ebé hatur iha lei no kontrolu ne'ebé diak 
no involve direitamente husi Ministériu Defeza no Siguransa inklui  Parlamentu 
Nasional Komisaun B ne’ebé nia papel fiskalizador.  

